
2 PINGAT EMAS, 1 PINGAT PERAK DAN 3 PINGAT GANGSA DI KARNIVAL SUKAN MASUM
FASA 1, 2018

PSUKAN ONLINE : Kontinjen Universiti Utara Malaysia (UUM) menduduki tangga kelima
keseluruhan dengan dua pingat emas, satu pingat perak dan tiga pingat gangsa di Karnival Sukan
MASUM Fasa 1, 2018 baru-baru ini bertempat di Universiti Malaysia Kelantan (UMK), Kelantan.

Dua pingat emas diraih menerusi acara silat olahraga, seterusnya pingat perak menerusi acara
taekwando manakala pingat gangsa masing-masing menerusi acara silat olahraga dan taekwando.

Bagi acara silat, pada aksi final yang berlangsung di Dewan Keusahawanan UMK, Kampus Kota,
Kelantan, Mohd Faiz Bin Mohd Zuki meraih pingat emas dalam kategori kelas A Putra selepas
berjaya menewaskan pesilat dari Universiti Pertahanan Nasional Malaysia (UPNM) dengan
kemenangan 5-0.

Sementara itu, pingat emas kedua telah disumbangkan menerusi Muhammad Faqih Bin Che Lah
dalam kategori kelas H Putra apabila berjaya menewaskan pesilat dari Universiti Pendidikan Sultan
Idris (UPSI) dengan kemenangan 5-0.

Manakala pingat perak telah disumbangkan menerusi Wong Yi Qin dalam acara taekwando kategori
feather lelaki.

Tiga pingat gangsa pula masing-masing disumbangkan menerusi acara taekwando dan dua pingat
menerusi silat olahraga.

UUM menghantar empat acara sukan daripada tujuh acara yang dipertandingkan pada kejohanan
kali ini iaitu silat olahraga, taekwando, bola jaring dan bola keranjang wanita 3 on 3.

Lain-lain keputusan bagi acara bola keranjang wanita dan bola jaring masing-masing tewas di
pusingan ke-2.

Dalam pada itu, Pengarah Pusat Sukan Dr. Mohammad Zaki Bin Ahmad mengucapkan tahniah
kepada atlet UUM di atas kejayaan yang diperolehi pada kali ini.

Tambahnya lagi, bagi Fasa 2 yang akan berlangsung di UPNM pada 28 Julai hingga 5 Ogos ini,
UUM akan menghantar dua acara iaitu bola tampar lelaki dan karatedo (L/W).

Adalah menjadi harapan agar Karnival Sukan MASUM Fasa 2, 2018 atlet UUM akan terus
menyumbang pingat buat UUM, katanya lagi.

Habis.

